
PRAVILNIK
O IZMJENAMA I DOPUNAMA PRAVILNIKA PRIMJENI ZAKONA

O POREZU NA DOBIT*

(“Službene novine Federacije BiH”, broj 75/25)

Član 1.
U Pravilniku o primjeni Zakona o porezu na dobit ("Službene novine Federacije BiH", br. 88/16, 11/17, 96/17,

94/19, 87/20, 33/22, 36/24, 84/24, 101/24 i 43/25) u članu 1. stav (2) obrazac "Porezni bilans (Obrazac PB-800-
A)" zamjenjuje se sa novim obrascem "Porezni bilans (Obrazac PB-800-A)", obrazac" Porezni bilans (Obrazac
PB-800-B)" zamjenjuje se sa novim obrascem "Porezni bilans (Obrazac PB-800-B)", obrazac "Prijava poreza po
odbitku po osnovu dividende (Obrazac Pod-815)" zamjenjuje se sa novim obrascem "Prijava poreza po odbitku
po osnovu dividende (Obrazac Pod-815)", obrazac "Prijava poreza po odbitku po osnovu imovine i prava (Obrazac
POD-819)" zamjenjuje se sa novim obrascem "Prijava poreza po odbitku po osnovu imovine i prava (Obrazac
POD-819)", obrazac "Izjava pravnog lica u svrhu oslobađanja plaćanja poreza po odbitku na izvoru (Obrazac OP-
820)" zamjenjuje se sa novim obrascem "Izjava pravnog lica u svrhu oslobađanja plaćanja poreza po odbitku na
izvoru (Obrazac OP-820)" koji se nalaze u prilogu ovog Pravilnika i čine njegov sastavni dio.

Član 2.
U članu 4. iza tačke g) dodaju se nove tač. h), i) i j) koje glase:

"h) pojam "elektronskim putem" znači da se usluga u početku šalje i prima na odredište pomoću elektronske
opreme za obradu (uključujući digitalnu kompresiju) i čuvanje podataka, a u potpunosti se šalje, prenosi i prima
žicom, radiom, optičkim sredstvima ili drugim elektromagnetnim sredstvima.

i) pojam "na daljinu" znači da se usluga pruža bez istovremenog prisustva stranke.

j) pojam "elektronska pošta" znači bilo koju tekstualnu, glasovnu, zvučnu ili slikovnu poruku poslanu putem
javne komunikacijske mreže koja se može pohraniti u mreži ili u termanlnu opremu primatelja dok je primatelj
ne pokupi."

Član 3.
U članu 55. iza stava (4) dodaje se novi stav (5) koji glasi:

"(5) Isplatilac prihoda iz člana 38. stav (5) Zakona može biti fizičko i pravno lice."

Član 4.
U članu 57. iza stava (5) dodaje se novi stav (6) koji glasi:

"(6) Prava iz stava (2) ovog člana mogu se nabavljati i elektronskim putem ili na daljinu."

Dosadašnji stav (6) postaje stav (7).

Član 5.
U članu 61. iza stava (4) dodaje se novi stav (5) koji glasi:

"(5) Izmirenja učinjena na ime iznajmljivanja prostora za skladištenje podataka i pripadajućih serverskih re-
sursa za smještaj internetskih stranica na poslužitelju (web hosting), predstavljaju oporezivu naknadu iz člana
38. stav (1) tačka e) Zakona."

Član 6.
U članu 62. stav (3) iza riječi "elektronskim putem" dodaju se riječi: "ili na daljinu".

Član 7.
U članu 95. iza stava (1) dodaje se novi stav (2) koji glasi:

"(2) Ne primjenjuje se član 36. stav (6) tačka a) Zakona kod isplate dividende iz akumulirane, neraspoređene
dobiti iz prethodnih perioda, koji prethode periodu korištenja poreznih poticaja iz člana 36. st. (2) i (4) Zakona."

Član 8.
U članu 107. stav (3) tač. 11), 12), 13), 14), 16), 17) i 18) mjenjaju se i glase:

"11) Pod rednim brojem III. USKLAĐIVANJE POREZNIH STAVKI - u skladu s odgovarajućim odredbama
Zakona i ovog Pravilnika, te Obrasca PB-800-A ili Obrasca PB-800-B, na pozicijama rednih brojeva od 5. do 62.
upisuju se iznosi porezno nepriznatih rashoda koji uvećavaju poreznu osnovicu, osim na pozicijama rednih brojeva:
16., 30., 40., 46., 47., 50., 55, 57. i 61. koje umanjuju poreznu osnovicu. Redni broj pozicije 44. ima neutralan efekt.

Fineks 1

* Pravilnik je objavljen u ”Službenim novinama Federacije BiH”, broj 75/25 od 1. oktobra 2025. godine, a stupio je na snagu
2. oktobra 2025. godine. Izuzetno član 1. ovog Pravilnika, primjenjuje se počev od 1. januara 2026. godine. Pravilnik je
donijet na osnovu člana 60. stav (1) Zakona o porezu na dobit ("Službene novine Federacije BiH", br. 15/16 i 15/20). 



12) Pod rednim brojem IV. OPOREZIVA DOBIT ILI POREZNI GUBITAK PRIJE TRANSFERNIH CI-
JENA - u zavisnosti od predznaka (+/-) utvrđenog iznosa, na poziciji rednog broja 63. Oporeziva dobit prije
transfernih cijena - iznos se utvrđuje na način da rezultat po pozicijama rednih brojeva (Rbr. 1 ili 2+3-4+5 do
15-16+17+18+19+20+22+24+26+28+29-30+31+32+33+34+36+37+38+39-40+41+42+-43+-44+45-46-
47+48+49-50+51+52+54-55+56-57+60-61+62) bude veći od 0, a na poziciji rednog broja 64. Porezni gubitak
prije transfernih cijena - iznos se utvrđuje na način da rezultat po pozicijama rednih brojeva (Rbr. 1 ili 2+3-4+5
do 15-16+17+18+19+20+22+24+26+28+29-30+31+32+33+34+36+37+38+39-40+41+42+-43+-44+45-46-
47+48+49-50+51+52+54-55+56-57+60-61+62) bude manji od 0.

13) Pod rednim brojem V. TRANSFERNE CIJENE - saglasno odgovarajućim odredbama Zakona i Pravil-
nika iz člana 46. stav (3) Zakona, te Obrasca PB-800-A ili Obrasca PB-800-B, na pozicijama rednih brojeva 65.
i 66. upisuju se iznosi porezno nepriznatih rashoda odnosno neiskazan prihod koji uvećavaju poreznu osnovicu.
Na poziciji rednog broja 67. Uklanjanje dvostrukog oporezivanja ukoliko je iskazana u tačkama 65. Razlika iz-
među tržišnih (viših) i vrijednosti stvarnih transakcija s povezanim osobama, za prihode ili 66. Razlika između
tržišnih (nižih) i vrijednosti stvarnih transakcija s povezanim osobama, za rashode - upisuje se iznos korekcije
s Obrasca TP-900, za koji se uklanja dvostruko oporezivanje.

14) Pod rednim brojem VI. OPOREZIVA DOBIT ILI POREZNI GUBITAK POSLIJE TRANSFERNIH CI-
JENA - ovisno o predznaku (+/-) utvrđenog iznosa, na poziciji rednog broja 68. Oporeziva dobit poslije trans-
fernih cijena upisuje se iznos utvrđen na način da je rezultat po pozicijama rednih brojeva (Rbr 63+65+66-67)
veći od 0, a na poziciji rednog broja 69. Porezni gubitak poslije transfernih cijena - iznos utvrđen na način da je
rezultat po pozicijama rednih brojeva (pozicija Rbr. 64+65+66-67) manji od 0.

16) Pod rednim brojem VIII. POREZNA OSNOVICA - u zavisnosti od predznaka (+/-) utvrđenog iznosa,
na poziciji rednog broja 72. Oporeziva dobit – iznos se utvrđuje na način da rezultat po pozicijama rednih brojeva
(pozicija rbr 68-70-71) bude veći od 0, a na poziciji rednog broja 73. Porezni gubitak – iznos se utvrđuje na
način da rezultat po pozicijama rednih brojeva (pozicije Rbr 69-70-71) bude manji od 0.

17) Pod rednim brojem IX. POREZ NA DOBIT - upisuju se iznosi:

a) na poziciji rednog broja 74. Neto porezna osnovica upisuje se iznos s pozicije rednog broja 72. Oporeziva
dobit.

b) na poziciji rednog broja 75. Obračunati porez upisuje se iznos poreza na dobit koji se dobiva množenjem
iznosa s pozicije rednog broja 74. i stope poreza na dobit 10%

c) na poziciji rednog broja 76. Porezni kredit upisuju se iznosi poreznog kredita koji umanjuju uplatu poreza
na dobit, i to:

1) Iznos poreza plaćen u RS koji je plaćen u skladu s članom 32. stav (1) Zakona, iskazan na Obrascu PE-806;

2) Iznos poreza plaćen u BD koji je plaćen u skladu s članom 32. stav (1) Zakona, iskazan na Obrascu PE-806;

3) Iznos poreza plaćen izvan Bosne i Hercegovine koji je plaćen u skladu s članom 32. st. (3) Zakona, iskazan
na Obrascu PE-807;

4) Iznos poreza po odbitku plaćen izvan Bosne i Hercegovine u skladu s članom 32. st. (4) Zakona, iskazan
na Obrascu PK-814.

d) na poziciji rednog broja 77. Ranije korištena porezna oslobađanja koja nisu opravdana u skladu sa Zako-
nom i Pravilnikom upisuju se i to:

1) Iznos oslobađanja koja nisu opravdana u skladu sa čl. 36. stav (6) Zakona

2) Iznos oslobađanja koja nisu opravdana u skladu sa članom 37. stav (2) Zakona

3) Iznos oslobađanja koja nisu opravdana u skladu sa čl. 61. Zakona

4) Iznos zatezne kamate na ranija oslobađanja iz alineje 1), 2) i 3 ) ove podtačke.

18) Pod rednim brojem X. STANJE POREZA NA DOBIT - upisuju se:

a) na poziciji rednog broja 78. Ostatak poreza na dobit za porezno razdoblje, iznosi konačne porezne obaveze
koja je utvrđena za porezno razdoblje, kao iznos utvrđen obračunom pozicije rednih brojeva i to rdb 75-76+77.,

b) na poziciji rednog broja 79. Ostatak poreznih gubitaka za prijenos, iznos poreznog gubitka za prijenos u
naredno razdoblje iz Obrasca PG-809,

c) na poziciji rednog broja 80. Uplata predujmova i pretplate iz prethodnog razdoblja, iznose uplaćenih pre-
dujmova i pretplata na ime poreza na dobit,

d) na poziciji rednog broja 81. Obračun zatezne kamate koju porezni obveznik treba platiti uslijed kašnjenja
uplate javnih prihoda,

e) na poziciji rednog broja 82. Iznos poreza za uplatu, iznos poreza za uplatu kao pozitivna razlika između
pozicije rednih brojeva 78.-80.,

f) na poziciji rednog broja 83. Iznos poreza za povrat, iznos poreza za povrat kao negativna razlika između
pozicija rednih brojeva 80.-78.".

Član 9.
U članu 111. stav (2) tačka d) iza riječi "iznos poreza po odbitku," dodaju se riječi "iznos razlike za isplatu,".

Član 10.
U članu 115. stav (2) tačka d) iza riječi "iznos poreza po odbitku," dodaju se riječi "iznos razlike za isplatu,".

Član 11.
(1) Ovaj Pravilnik stupa na snagu narednog dana od dana objavljivanja u "Službenim novinama Federacije BiH".

(2) Izuzetno od stava (1) ovog člana, član 1. primjenjuje se počev od 01.01.2026. godine.

